
ИНТЕРВЈУ ТОП ТЕМА КОМЕНТИРАМ ?! 



 

Силхан Саитов, Проектен менаџер  

Сеара Сулејман-Османи, Финансиски асистент  

Шенај Османов, Локален проектен координатор во 

Штип  

Денис Исмаили, Локален проектен координатор во 

Тетово 

 
Контакт: 

Адреса „11 октомври“ бр.18/7, 1000 Скопје 

Телефон: 076/225568 

E-mail: office@romaversitas.org.mк 

Коментирам значи постојам 
Кој е виновен за  несоодветното и 

нефунцкионалното студентско организирање 

на студентите во Република Македонија 

4 

Топ тема  
Активизмот на студентите Роми расте, но 

недоволно за да се види промената!? 

Интервју 
Младинскиот Ромски активизам станува 

повидлив и порелевантен фактор 

Рома Индекс советува 
  Како со загадениот воздух 

Рома Индекс застапува 
 Стипендии за средношколци Роми 

Анализа 
Студентски стандард во Македонија, со 

фокус на студентите Роми 

Ромски идентитет 
Василица – Традиционален Ромски празник 

14 

Рома Индекс препорачува 
 PREZI– Интересна и бесплатна програма за 

презентација 

Разговор со...... 
Да си Ром е најубаво нешто  

Одговорен Уредник за Рома Индекс бр.4 

Селоска Лебишка, студент на Филолошки  

факултет  

Џемилиана Абдулова, студент на 

Правниот Факултет, отсек Новинарство 

Елсон Иљаз, студент на Бизнис 

Администрација 

Алмира Фасљии, студент на Правниот 

Факултет, отсек Новинарство 

Мухамед Ајваз, студент на Филозофски  

Факултет, отсек Психологија 

Кенан Таир, студент на Факултет за 

информатички науки и компјутерско 

инженерство 

ОДРЖАН КУРС ПО КОМПЈУТЕРИ ВО РОМАВЕРЗИТАС 

Microsoft Word, Excel и Power Point 2013 се програмите за 

кои, во ноември и декември, се едуцираат 49 студенти од 

Скопје и Тетово во канцелариите на Здружението на 

граѓани „Ромаверзитас“. Овие курсеви се дел од проектот 

„Ромаверзитас – академска и друга поддршка на студенти 

Роми во Македонија“, финансиски поддржана од Ромскиот 

Образовен Фонд (РЕФ), Будимпешта. 

РАБОТИЛНИЦА ЗА МЕТОДОЛОГИЈА НА НАУЧНО – 

ИСТРАЖУВАЧКА РАБОТА 

 

Основни поими во научно-истражувачката методологија и 

способност за нивно применување се знаењата што ги 

добија студентите Роми на дводневната работилница „ 

Методологија на научно истражувачка работа“.  

                На работилницата 

присуствуваа студенти 

од Скопје, Тетово и од 

Штип. Исто така, на 

работилницата, 

студентите споделија 

свои искуства и чести 

грешки во оваа област, но 

кои беа решени  преку 

интерактивен пристап со 

предавачот. Студентите стекнаа основни знаења за 

подготовка на идна научно-истражувачка работа. 

Работилница ја водеше доцент Александар Спасов од 

Правниот факултет „Јустинијан Први“ во Скопје. 

Финансиски, работилницата беше поддржана од Ромскиот 

Образовен  Фонд, Будимпешта и е дел од проектот ,, 

Ромаверзитас – академска и друга поддршка за студенти 

Роми во РМ“. 

 

 

 

ПРАКТИКАНТИ СТУДЕНТИ ПРЕКУ РОМАВЕРЗИТАС 

 

Во идните три месеци, седум студенти Роми ќе 

реализираат практиканство/волонтерство во неколку 

организации и јавни институции со цел тие да се стекнат со 

практично искуство и да придонесат кон волонтерската 

работа. Практикантот е запознаен со општите акти на 

организаторот, му се обезбедени просторни и технички 

услови за извршување на практичната работа , месечен 

надоместок, волонтерска книшка и соработка со експерти. 

Студентот е одговорен да води дневник за реализирани 

активности и за своето практиканство. Со практичната 

реализација студентите ќе се стекнат со работни навики , 

одговорност за работно време и почитување на рокови. 

ЕРАЗМУС – EUROPEAN COMMUNITY ACTION SCHEME FOR 

MOBILITY OF UNIVERSITY STUDENTS  

 

Еразмус е програма базирана на знаење која ја поттикнува 

мобилноста на студентите преку различни можности за 

едукација , обуки, настава меѓународна соработка и развој 

на меѓу народни проекти и иницијативи. Еразмус се стреми 

кон промовирање и зголемување на меѓународните лица и 

организации вклучени во високото образование во Европа. 

Како европска програма во полето на образование им нуди 

на студентите можност за практична работа или да 

студираат во некои од земјите кои учествуваат во 

програмата со времетраење од 3 до 12 месеци. 

КОЈ Е ВИНОВЕН ЗА НЕСООДВЕТНОТО И 

НЕФУНКЦИОНАЛНОТО СТУДЕНТСКО ОРГАНИЗИРАЊЕ НА 

СТУДЕНТИТЕ ВО РЕПУБЛИКА МАКЕДОНИЈА? 

 

Ние!  

Ние, студентите, не сме информирани и заинтересирани за 

учество во одредени форми на студентско организирање. 

Не си ги заштитуваме интересите и правата. Не си ги 

бараме и браниме легитимно своите права и обврски. Не ги 

искажуваме јавно своите потреби, проблеми, идеии и 

критики. 

Студентскиот парламент!  

Студентите немаме доверба во студентскиот парламент 

како институција која може да ги застапува и решава 

проблемите и интересите на студентите. Ја забележуваме 

неавтономноста, нетранспарентноста и надворешните 

влијанија во работата на студентскиот парламент. Не 

оддаваме голема легитимност на студентскиот парламент 

со нашето оскудно учество на избори.   

Правната рамка!  

Немаме закон за студентско организирање. Имаме закон за 

високо образование каде е утврдено дека студентот има 

право да учествува во формите на организирање на 

студентските организации утврдено со статутот на 

универзитетот, што го препушта студентското 

организирање на самите универзитети. 

Што може да придонесе за соодветно и функционално 

студентско организирање во Република Македонија? 

Нашето активно учество!  

Ние, студентите, активно да учествуваме во 

воспоставување, управување и негување на одредени 

форми на студентско организирање. Да си ги заштитиме 

интересите и правата. Да си ги бараме и браниме 

легитимно своите права и обврски. Да си ги искажеме јавно 

своите потреби, проблеми, идеии и критики. 

 

 

 

 

 

Редефинирање на студентските парламенти, 

студентските организации, структурниот дијалог ... 

Студентите ќе имаат доверба и активно учество во 

студентските парламенти кога тие ќе бидат легитимни 

претставнички тела на студентите во високообразовните 

институции. Студентите нема да почувствуваат монопол на 

студентските парламенти, кога студентските организации 

заедно ќе се грижат за заштита и остварување на правата 

на студентите. Студентите ќе бидат вклучени и 

консултирани во заедничко идентификување на 

приоритетите, имплементацијата и заедничкото носење на 

одлуки за прашања значајни за нив преку структурниот 

дијалог. 

Редефинирање на правната рамка!  

Во Република Македонија треба да се донесе посебен закон 

за студентско организирање. Овој закон ќе ги дефинира 

формите на студентско организирање. Со овој закон 

студентите поефикасно и поефективно ќе ги заштитат и 

остварат нивните права и интереси, ќе се зголеми нивното 

учество и придонес во системот на високото образование, 

и ќе се воспостави партнерство со универзитетите и 

државата. 

Не смееме да ја губиме вербата во нас, вербата во 

функционирањето и моќта на формите на студентското 

организирање и вербата во волјата, подготвеноста и 

отвореноста на чинителите на високото образование. 

Општеството е океан, ако неколку капки во океанот се 

нечисти, океанот нема да стане валкан. 

 

          Автор: Силхан Саитовојфј       

СТУДЕНТСКИ АКТИВИЗАМ:  

АКТИВИЗМОТ НА СТУДЕНТИТЕ РОМИ РАСТЕ, НО 

НЕДОВОЛНО ЗА ДА СЕ ВИДИ ПРОМЕНАТА !? 

 

Голем дел од студентите Роми на скопскиот Универзитет 
„Св. Кирил и Методиј“ не ги познаваат студентските 
организации, нивниот начин на функционирање и 
активизмот, покажа мини истражувањето што го спроведоа 
авторите на овој труд во изминатиот период. Според 
истражувањето, причина за ваквото непознавање, 
конкретно, на Студентскиот парламент, како застапник на 
правата и интересите на студентите, лежи во недоволната 
информираност, незаинтересираноста или за нив, други 
поприоритетни обврски. Исто така, според студентите, 
овие организации ќе бидат попривлечни доколку имаат 
поконкретни цели и проекти, обостран интерес, 
привремени работни позиции и креативни работилници. 

 
„Како студент, најголем предизвик ми е организирањето на 
времето за реализирање на обврските. Запознаен сум со 
работата на Студентскиот парламент на мојот факултет и 
сум вклучен во неговите активности. Имам можност да 
бидам вклучен во голем број активности,  како што се 
вклученост во консултирање со професорите за 
формирање на распоред и вклучување во организирање на 
ИТ настани. Неопходни се повеќе настани, креативни 
работилници и организирање отворени денови во 
организациите за привлекување и мотивирање на 
студентите да се вклучуваат во активностите на 
Студентскиот парламент“, вели студентот Кенан Таир. 

 
Истражувањето покажа дека студентските организации 
треба да внесат примамливи активности за студентите и да 
ги промовираат пред академските граѓани. Позитивен 
пример е фактот што, речиси сите испитаници, знаеја за 
активностите на Студентскиот пленум против 
воведувањето екстерно тестирање во високото 
образование, затоа што беа пренесувани од речиси сите 
познати медиуми. Студентите Роми признаваат дека треба 
повеќе да се вложат во активизмот на студентските 
организации за да стекнат неформално образование и 
вештини со кои подобро ќе ги познаваат и бранат своите 
права како студенти, организираат настани од различен 
карактер, ќе ги зајакнуваат лидерските способности, 
тимската работа, организираноста итн. 

 
Според  Орхан Чека, претставник на Институтот 
„Либерална Алтернатива“,  кој воглавно се занимава со 
млади активисти, студентски активизам претставува „каква 
било организирана или индивидуална работа на  
 
 

 
 

 
студентите (може да се додадат и средношколците) која се 
стреми кон социјална, политичка, економска и 
институционална промена, каде што најчесто целна група 
се самите студенти и студентските прашања“. Иако, 
најголемите социјални и политички промени почнале со 
студентски активизам.  
 

„Активизмот на 
младите Роми 
очигледно расте, но 
не доволно колку што 
е потребно за да се 
видат видливи 
промени и резултати.  
 
Позитивен е фактот 
што самите студенти 

и млади од Ромска националност се групираат и работат на 
креирање на концептот на граѓанство кај самите млади 
Роми, но и на едуцирање на пошироката јавност за 
проблемите со кои се соочува оваа ранлива група во нашата 
држава. Во Институтот сме многу горди што меѓу нашите 
најактивни учесници и волонтери се студентите и 
средношколците Роми од различни градови, а особено сме 
горди со фактот што вклученоста е многу природна без да 
бидат таргетирани како целна група, со тоа што самите 
теми и проекти на коишто сме работеле биле фактори за 
привлекување“, објаснува Чека.   
 
Накратко, според одредена дефиниција, Активизам 
претставува „иницијатива на група или индивидуа која се 
стреми кон подобра економска, социолошка и политичка 
промена“.  

Предизвици и проблеми 
 
Во истражувањето, како главни предизвици, 

студентите ги издвојуваат организирањето на времето, 

навремено извршување на обврските и совладување 

на градивото. Додека, како проблеми, ги издвојуваат 

финансиските проблеми, неорганизираноста на некои 

факултети и недостапноста на професорите. 

Владимир Крстески,  претседател на Студентскиот 
парламент на Филозофскиот факултет 

 
 
Која е Вашата улога како Студентски парламент и кои се 
вашите активности? 
 
Улогата на Студентскиот парламент е да ги застапува 
студентските интереси, барања и предлози, но и воедно 
да ги штити нивните права како студенти. Како 
Студентски парламент организираме манифестации , 
настани на највисоко ниво од кои еден е и ,,Отворен ден 
на УКИМ“,  кој се организира веќе 10 години. 
 
Каква е структурата на студентскиот парламент ? 
 
Студентскиот парламент се состои од правна рамка: 
Деканска управа, Наставно-научен совет и Сенат. Воедно 
и Лекторска управа, Комисија за односи со јавност, 
Комисија за евалуација и самоевалуација и 
Дисциплинска комисија“. 
 
Колкава е вклученоста на студенти Роми ? 
 
Со самото запишување на Филозофскиот факултет, 
студентите стануваат и членови на Студентскиот 
парламент. Вклученоста на Ромите во нашите активности 
е прилично мала, но сепак има студенти Роми кои се 
активни кај нас. 
 
 

 
 

 
:  
 
 
 
 
 
 
 
 
 
 
 
 

 
 

Кристина Озимец, новинар 

 
 
„Студентски активизам се сите активности на 
студентите со кои тие сакаат да предизвикаат промени 
во општествениот живот во земјата. Студентскиот 
активизам може да биде посветен на многу прашања, 
од борба за подобро образование, социјални, 
економски, демократски прашања итн.  
 
Може да влијае на пошироки општествени промени, 
како што тоа се случи во Македонија со студентските 
протести од 2014-та година, кои беа предвесник на 
протестите од Шарената револуција и останатиот 
процес на промени кои следеа и сé уште траат во 
земјата.  
 
Студентските протести беа многу разновидни и од она 
што го гледавме на улиците, младите заедно се 
активираа и здружија, без разлика на нивната 
национална, религиска или друга припадност и 
работеа напорно за да се изборат за своите барања. 
Преку борбата за поквалитетно високо образование, 
истовремено, внесоа и надеж во општеството дека е 
можна подобра и подемократска Македонија“. 

Денис Дурмиш за „Рома Индекс“ се претстави 
како „младо момче од Скопје кое веќе три години 
живее и работи, во Европскиот Младински 
Центар на Советот на Европа, во Будимпешта. 
1. Со кои предизвици се соочуваат младите Роми 
на локално и Европско ниво ? 
   

 

2. На кои програми работите во моментов и може 
ли, накратко, да ги објасните нивните цели? Што 
треба да се постигне со нивната реализација и 
зошто?  
 

 
 
 
 
 
 

МЛАДИНСКИОТ РОМСКИ АКТИВИЗАМ СТАНУВА 

ПОВИДЛИВ И ПОРЕЛЕВАНТЕН ФАКТОР 

 
ИНТЕРВЈУ СО ДЕНИС ДУРМИШ 
 
 
 
 

 

 

 

Одговорот на ова прашање не е едноставно да се 
образложи, посебно во еден лимитиран простор. Она за 
што најмногу се дискутира и се издвојува како континуиран 
предизвик за младите Роми е институционалната 
дискриминација со која се соочуваат, неможноста да се 
учествува во процеси кои се од интерес на младите, 
пристапот до права, како и сиромаштијата.  
 
За предизвиците со дискриминацијата се зборува 
навистина многу и нема потреба многу да се елаборира. 
Сепак, денес потребата за познавање на основните 
човекови права и слободи е значително зголемена поради 
јавниот институционален расизам и омраза кон Ромите. 
Денес омразата кон Ромите стана платформа за 
обединување на одредени екстремни структури на граѓани 
и општества.  
 
Друга специфичност во однос на младите Роми е 
краткотрајноста на нивниот младински живот. Периодот на 
младите Роми за транзиција кон зрелост е многу мал, 
односно во голем број случаи и не постои. Тоа значи дека 
голем број млади Роми одеднаш преминуваат од деца во 
возрасни. Ова претставува голема пречка во исполнување 
на индивидуалните амбиции, идеи и желби. 
Дискриминацијата уште повеќе го отежнува и онака 
малиот животен избор на младите.   
 
Познавањето на Ромската култура, јазик и историја, исто 
така, е една од неколкуте теми кои провејуваат во 
дискусиите и дебатите во однос на проблемите и 
предизвиците со кои се соочуваат младите. Во средините 
каде преовладува сиромаштија и социјална исклученост, 
културата на Ромите се поистоветува со спецификите на 
сиромаштија. Тоа предизвикува младите Роми да 
поседуваат негативна или во најмала рака, нереална и 
демотивирачка перцепција за себе и сопствената култура.  
 
 
 

 
 

Денес, младите активисти зборуваат за потребата од 
познавање на сопствената култура и историја и развивање 
на чувството на припадност и гордост кон својата 
заедница.  

 
 
 
 
 
 

Во рамки на Младинскиот оддел на Советот на Европа, од 
2012 година, се спроведува програма „Roma Youth Action 
Plan“ (Ромски Младински План за Акција). Програмата се 
базира на препораките произлезени од првата европска 
конференција за млади Роми од 2011 година, организирана 
од Советот на Европа во Стразбур 
(www.coe.int/youth/roma).  

На тимот на Младинскиот оддел се приклучив во 2013 и 
досега реализиравме голем број активности, кои во својот 
фокус ги имаат младите Роми и не-Роми, младински 
организации и мрежи, активисти, но и претставници на 
држави и институции кои во својот домен на работа 
вклучуваат или сакаат да вклучат аспекти на младинска 
и/или ромска политика.  
 
Целта на програмата е да се подобри вклученоста на млади 
Роми во европските младински и ромските политики и да 
се иницираат програми и иницијативи кои ќе ја поддржат 
борбата против дискриминацијата на младите Роми. Во 
суштината на програмата се инкорпорирани следниве 
принципи: двојно меинстримирање (вклучување на 
младинските ромски прашања во генералните младински и 
ромски политики), развивање на капацитетите на младите 
Роми и обезбедување активно учество на младите во сите 
процеси кои се од нивен интерес.  

3. Што е Младинскиот Акциски План за Роми 
(Ромски Младински Акциски План) и кои се 
неговите приоритети ? Како тој ќе придонесе 
младите Роми да имаат активна улога во 
вклучување на прашања кои нив ги таргетираат во 
политиките за Роми и политиките за млади ? 
 

4. Дали младите Роми и ромските младински 
организации од Македонија учествуваат во 
активностите и интервенциите на Младинскиот 
Акциски План за Роми и како може да се зголеми 
нивното учество во иднина ? 

 
 

 

 

 

 

 

Програмата ги приоретизира човековите права и 
меѓукултурното учење и дијалог како реакција на 
дискриминацијата и анти-циганизмот, заедно со 
развивање на капацитетите на младинските организации и 
движења. Поддршката на програмата се заснова на 6 
приоритетни области кои опфаќаат човекови права, 
зајакнување на младинскиот идентитет, поддршка на 
Ромското младинско движење и друго. Планот за 
поддршка на млади Роми содржи неколку видови 
активности за младински организации, носители на јавни 
одлуки и млади Роми: активности за развој на капацитети 
за младински организации, тренинг обуки за млади 
лидери, споделување знаење за состојбите на младите 
Роми на пошироката јавност, споделување на образовни 
материјали и ресурси поврзани за анти-циганизмот и 
дискриминацијата, поддршка на носителите на јавни 
функции и друго. 
 
Покрај истакната компонента за развој на 
капацитети, програмата за млади Роми, во 
изминатиот период, соработуваше со 
неколку јавни институции во креирање 
процес во кој младите ќе може да 
дискутираат и направат план за делување во 
нивниот национален и локален контекст. На 
пример, како резултат на соработката со 
Министерството за млади и спорт на 
Украина реализиравме активности кои 
резултираа со предлог план на активности 
за подобро вклучување на младите Роми во 
јавните ромски и младински политики. 
Млади Роми и не-Роми имаа можност да 
дискутираат, анализираат и планираат 
мерки и активности кои евентуално треба да го подобрат 
нивното учество во средините од каде работат и живеат. 
Првичните активности со организирање на заедничка 
средба и дискусија помеѓу различните чинители од областа 
на ромската и младинската политика на Украина се 
направени и токму сега започнува работата на сите 
вклучени во процесот.     
 
Во текот на 2015-2016 работевме со различни национални 
партнери и организации во Украина, Грција, Португалија, 
Хрватска, Италија и други земји за застапување на 
прашањето на младите Роми и изнаоѓање на можности за 
нивна поддршка и развој.  
 
 

 
 
При овие соработки го промовираме принципот на учество 
на младите во сите процеси, вклучувајќи од планирање на 
активностите сé до нивна евалуација. Врз основа на овие 
искуства, Ромаверзитас и вашите читатели би можеле да 
размислуваат дали во моментов младите Роми се доволно 
вклучени во јавните политики и програми  на локално и 
национално ниво во земјата. Исто така, би било добро да се 
разгледа што би требало да се направи за да се унапреди 
статусот на младите? Младинскиот оддел на Советот на 
Европа нуди литература и го промовира принципот на 
активно учество на младите во сите процеси на 
одлучување.   
 
 
 

 

 

 
 
Има млади Роми и претставници на организации од 
Македонија кои учествуваат во активностите кои ги 
организираме или поддржуваме на Европско ниво. Мој 
генерален впечаток е дека, сепак, недоволно се 
искористуваат можностите кои се на располагање во рамки 

на Младинскиот Оддел. 
На пример, во рамки на 
генералната работа на 
одделот во текот на 
годината се организираат 
над стотина едукативни 
активности: тренинг 
обуки, семинари, 
студиски сесси (study 
sessions), конференции и 
слично. 
 
Многу мал е интересот на 
младите Роми за овие 
активности, посебно кога 
станува збор за не-Ромски 

или тематски одредени активности. Ги поканувам вашите 
читатели да ги разгледаат веб страните на Младинскиот 
оддел, но и на Ромски Младински План за Акција, за повеќе 
информации за можности за учење, вмрежување и 
финансирање. (http://www.coe.int/t/dg4/youth/)     
 
Прашањето на младите Роми и нивните потреби се 
приоритет во работењето на Младинскиот оддел на 
Советот на Европа за периодот 2016-2017. Оттука, сите 
активности кои се организираат се отворени и достапни за 
Ромите од цела Европа.  

4. Дали младите Роми и ромските младински 
организации од Македонија учествуваат во 
активностите и интервенциите на Младинскиот 
Акциски План за Роми и како може да се зголеми 
нивното учество во иднина ? 

7. Според Вас, кои треба да бидат идните 
стратешките насоки на ромските младински 
организации и младите Роми во локално и 
европско ниво? 

8. Кои се можностите за младинските ромски 
организации и младите Роми за мобилизирање 
на средства од Европската Младинска Фондација 
(European Youth Foundation) за активности за 
млади Роми? 
 
 

 
 

 

 

 

 

 

Да, сметам дека постои младински активизам, кој станува   
сé повидлив и порелевантен фактор. Младинскиот Ромски 
активизам, иако е релативно млад и сé уште, 
дефрагментиран, воведе нова енергија на размислување и 
делување во целокупниот активизам. На пример, 
разгледајте ја иницијативата на меѓународната Ромска 
младинска мрежа Тернипе, наречена „Dikh he na bister“. Тие 
заземаа многу младински пристап во изучувањето и 
популаризирање на геноцидот врз Ромите во текот на 
втората светска војна - http://2august.eu/   
 
Сметам дека местото на младите Роми, сé уште, не е 
доволно застапено во рамки на генералното ромско 
движење а уште помалку во генералното младинско 
движење.  
 
Во таа насока, европската младинска Ромска мрежа FERYP, 
континуирано работи на застапување на интересите на 
младите Роми во рамки на Советот на Европа и пошироко. 
Оттука, за работите да се променат ќе треба многу подобро 
организирање и обезбедување 
одржливост (не само во смисла 
на финансии, тука и на 
човекови ресурси) на 
младинските Ромски тела и 
мрежи, вклучувајќи го тука и 
Ромаверзитас. Младинските 
Ромски организации и тела би 
требало истовремено да 
работат на промовирање на 
своите идеи и потреби и во 
младинскиот и во Ромскиот 
сектор.  
 
 

 
 

 

 
Во однос на локално ниво, не мислам дека јас сум 
релевантен да давам насоки за делување, иако имам 
искуство во креирање процеси на национално ниво преку 
програмата која ја координирам. Насоките за делување 
треба да произлезат од самите млади луѓе и преку процеси 
на кои ќе се обезбеди дебата и дискусија. Ова можеби звучи 
клише поради различните искуства што сите сме ги имале  
 

 
 

при учество во дебати и дефинирање на приоритети, но во  
денешни услови на живеење и предизвици со кои се 
соочуваме, не останува друг начин на делување, освен 
обезбедување на консензус и учество на што е можно 
поголем број млади Роми и Ромки кои ќе делат слични идеи 
и визии за себе и својата заедница. 
  

 

 

 

 

 

Ви благодарам за прашањето да ги запознаеме Вашите 
читатели со можноста за финансирање на фондацијата. 
Европската Младинска Фондација е ентитет во рамки на 
Младинскиот оддел на Советот на Европа чија цел е 
финансиски и образовно да поддржува активности на 
невладини организации на локално, регионално, 
национално и меѓународно ниво. Активностите за и со 
млади Роми се еден од приоритетите на фондацијата, 
посебно за периодот за 2016-2017 година за кој и се 
однесува работната програма на Младинскиот оддел. 
http://www.coe.int/en/web/european-youth-
foundation/council-of-europe-priorities  
 

Сакам да потенцирам 
дека фондацијата е 
флексибилен и 
достапен извор на 
финансирање и 
промовирање на 
вредностите на 
Советот на Европа 
кои се однесуваат на 

младинските 
прашања и политика. 
Во зависност од 

видот на активноста, постојат четири видови грантови 
шеми: меѓународни активности, годишни работни планови, 
структурни грантови и за пилот активности.  
 
Ги охрабрувам Вашите читатели да ја разгледаат можноста 
за финансирање за пилот активности кои се однесуваат на 
организирање на настан на локално и национално ниво.  
http://www.coe.int/en/web/european-youth-foundation 

КАКО СО ЗАГАДЕНИОТ ВОЗДУХ!? 

Автомобилите, фабриките и домаќинствата што се 

загреваат на дрва, според статистичките показатели, се 

најголеми загадувачи на воздухот во Македонија, но и во 

светот. Тие испуштаат сулфур диоксид, азотни оксиди, 

јаглероден моноксид, олово и олово сулфат, чад и разни 

честици- аероседименти. На годишно ниво, во светот, од 

загадување умираат десетици милиони жители. Логично, 

се поставува прашањето: дали институциите и власта може 

да ги земат работите во свои раце и да го намалат 

загадувањето на воздухот? Кои здравствени и еколошки 

мерки треба да се преземат за луѓето да имаат поздрав 

живот? 

Автомобилите - најголем 

загадувач на атмосферата 

Транспортот претставува 

еден од основните загадувачи 

на атмосферата. Посебно, 

автомобилскиот. Во овој 

момент, на патиштата на 

Земјата се движат над 500 

милиони автомобили. Според 

експертите на Организацијата на Обединетите Нации во 

2005, нивниот број изнесувал над 700 милиони. 

Автомобилите, секојдневно, во природата исфрлаат над 35 

милијарди m3 штетни гасови. Современите авиони, исто 

така, исфрлаат огромни количества отпадни гасови и тоа на 

големи височини. Авионите од цивилното 

воздухопловство (околу 6000 авиони), горат по неколку 

тона гориво на час, зависно од типот на авионот. Откако 

постои моторот со внатрешно согорување за 

придвижување на превозните средства, заштитата и 

унапредувањето на животната средина  претставува  

императив. Потребата за заштита на животната средина се 

заснова на принципите на одржлив развој,  паралелно  со  

растечките  потреби  на  населението  за  поквалитетни  

услови  за живеење, чиста вода за пиење и здрава храна. 

Македонија спроти предизвикот „загадување“ 

Во Македонија се преземени неколку мерки за намалување 

на загаденоста, односно градските улици се прскаат со 

калциум магнезиум ацетат за контрола и намалување на 

ситната прашина. Градот Скопје воведе посебен 

сообраќаен режим за тешките товарни возила чија крајна 

дестинација не е Скопје и кои ја користат обиколницата.  

 

 

Властите воведоа бесплатен автобуски превоз за 

повозрасните граѓани, за средношколците и за другите 

граѓани, набавени се повеќе од 300 нови автобуси со ЕУРО 

4 и ЕУРО 5 мотори, се градат велосипедски патеки во рамки 

на проектот „СКОПЈЕ ВЕЛОГРАД 2017“ и се поттикнуваат 

граѓаните што помасовно да го користат велосипедот како 

превозно средство. Градот Скопје, исто така, е првата 

локална самоуправа што набавила електричен автомобил, 

електроскутери и електровелосипеди за потребите на 

администрацијата, а за граѓаните дополнително набавиле 

и електромобили, електровелосипеди и електротротинети. 

На јавните зелени површини засадени се повеќе од милион 

листопадни и зимзелени садници, подигнати се нови 

зелени површини и граѓаните масовно се приклучуваат во 

акцијата „Ден на дрвото – засади ја својата иднина“. На 

жителите на Скопје се делат и субвенции за купување печки 

на пeлети, активност која ќе 

продолжи и во наредната година, 

посочуваат од Град Скопје. 

Мексико како позитивен пример 

Светот со овој проблем се справува 

на сличен, но поефикасен и 

поорганизиран начин. 

Мексиканците преминаа на 

преформулиран бензин. Се 

затвораа или селеа фабрики и 

енергетиката се замени со природен 

гас. Денес во Мексико Сити е забрането користење на 

возила еден дел неделно, а јавниот превоз значително е 

проширен. Светските метрополи сметаат дека најголемиот 

дел од загадувањето се создава од автомобилите, особено 

од дизел возилата. Краткорочно решение е забрана на 

превоз на автомобилите по принципот пар-непар, а 

долгорочно решение би било воопшто да нема 

автомобили. Приватниот сектор е заинтересиран да отвори 

зелени работни места таму кадешто носат профит. Оттука, 

се поголем е бројот на нови работни места за монтажери на 

соларни системи или поврзани со енергетска ефикасност во 

градежништвото. Меѓу иновативните решенија се 

предлагаат и зелените покриви како начин да се врати 

зеленилото во урбанизираните центри, да се заштеди 

енергија и да се добие по еколошка средина бидејќи со нив 

се намалува прашината, а со тоа и загадувањето на 

воздухот. Авто производителите размислуваат дека 

гориво на иднината е биогоривото, со што ќе се зачуваат 

сегашните резерви од фосилно гориво, а на купувачите ќе 

им се понудат возила со исти, дури и со подобри 

перформанси. Двете главни достапни биогорива се 

биодизел и биоетанол. 

СОЦИЈАЛНА ПСИХОЛОГИЈА – ТОЈ Е ДЕЛ ОД ТАА ГРУПА, 

ТАКА ШТО ВЕРОЈАТНО Е КАКО СИТЕ ПРИПАДНИЦИ НА ТАА 

ГРУПА 

 

Предрасудите и нивното потекло е прашање со кое се 

занимаваат голем број стручни лица од областа на 

психологијата и социологијата. Влијателните психолози 

тврдат дека потеклото на предрасудите не е поврзано со 

идеологијата, туку станува збор за длабока психолошка 

потреба, поврзана со специфичен начин на размислување. 

Психолозите ги издвоиле личностите кои се склони кон 

генерализирање и осудување. Според нив, генерализираат 

личностите кои чувствуваат непријатност во двосмислени 

ситуации и сакаат да донесат брзи и цврсти одлуки. Луѓето 

кои се склони кон осудување на другите, исто така, се 

потпираат на најочигледните информации, односно 

најчесто првата информација која ја добиваат. Свој 

придонес имаат социјалните норми, како и авторитетите, 

кои го олеснуваат процесот на донесување одлуки.  

Подоцна, откако овие личности ги осудуваат другите, тие 

тоа го интернализираат, односно предрасудите за нив 

стануваат апсолутни вистини. Така што, соочувањето со 

нова информација која е контрадикторна на нивниот став, 

завршува со нејзино игнорирање. Овој начин на 

размислување е поврзан и со потребата на луѓето да го 

категоризираат светот, најчесто несвесно. Кога сретнуваме 

нова личност, веднаш практикуваме да ја категоризираме 

според полот, возраста, бојата на кожата и така натаму. 

Секако, социјалните категории се корисни бидејќи ја 

редуцираат комплексноста, но проблемот настанува кога 

им додаваме својства на категориите.     Токму ова е 

процесот којшто води кон предрасуди и стереотипи. 

Луѓето кои имаат потреба од брзи осудувања, би осудиле 

нова личност според однапред стекнати знаења за 

категоријата на којашто припаѓа таа личност. Доколку 

сретнеме граѓанин припадник на Ромската етничка 

заедница и доколку веќе сме изградиле став за тоа какви се 

луѓето коишто и припаѓаат на оваа етничка заедница, 

тогаш лесно доаѓаме до мислење за тој човек. Односно, 

овој начин на размислување функционира според 

принципот: ,,Тој е дел од таа група, така што, веројатно е 

како сите припадници на таа група”. 

Менувањето на начинот на мислење на луѓето е тежок 

процес. Но, познавањето на процесот на настанувањето 

предрасуди овозможува да дојдеме до механизми за 

намалување на предрасудите на и кон луѓето. Имено, 

доколку луѓето кои се склони кон генерализирање сретнат 

припадници на одредена група и потоа им се допаднат како  

 

 

личности, тие би го користеле тоа позитивно искуство за 

промена на нивната перцепција за целата група. Преку 

истакнувањето на позитивни информации се намалува 

аверзијата, анксиозноста и стравот од непознатото. 

Истражување за предрасуди на белците кон 

афро-американците 

 

Направено е истражување во кое се разгледува 

прашањето дали постојат разлики во однос на 

осудувањето кај оние коишто сметаат дека 

осудувањето е фиксирана и неменлива особина и 

оние што сметаат дека тоа е променлива особина. 

Исто така е измерен степенот на свесните и 

несвесните предрасуди на учесниците на белата 

раса. 

Истражувачите дојдоа до сознание дека оние 

коишто верувале дека осудувањето е неменлива 

особина биле повеќе склони кон осудување на 

другите, на пример, столовите на коишто седеле 

ги поставувале далеку од афро-американците.  

Потоа, учесниците биле поделени во две групи 

според статиите кои ги читаат. Членовите на 

првата група читале статии во коишто 

осудувањето било прикажано како променлива 

особина, додека членовите на втората група, 

читале статии во кои осудувањето е прикажано 

како фиксирана и постојана особина.  

Според независни оценувачи, по читањето на 

статиите, членовите на првата група покажуваат 

пријателско однесување кон белците, но и кон 

афро-американците, дури и оние кои претходно 

покажувале висок степен на осудување. За разлика 

од нив, втората група не покажувала пријателско 

однесување кон афро-американците.  

Дискриминација во зависност од бојата на очите 

Џејн Елиот, некогашна наставничка во Ајова, 1968, поттикната од убиството на Мартин 

Лутер Кинг, како и од дискриминирачките изјави на тогашните медиуми, одлучила да 

направи експеримент. 

28 ученици биле поделени во две групи во зависност од бојата на очите. Џејн Елиот, пред 

нив изнела ,,научен доказ’’ за тоа дека луѓето со кафена боја очи се супериорни над оние 

со сина боја очи. Според ова, таа смислила и правила кон кои учениците требало строго 

да се придржуваат. Правилата ги фаворизирале учениците со кафени очи, додека ги 

дискриминиралe синооките ученици кои немаат право на втора порција во текот на 

ужината. Тие користеле исклучиво пластични чаши и имале значајно пократок одмор од 

своите соученици со кафени очи, кои добивале пофалби дека се грижливи, 

интелигентни, внимателни и искрени ученици. 

Одделението било поделено. Претходно успешните синооки ученици наидуваа на 

проблеми со читањето и со математичките задачи, додека пак, забележан е спротивен 

тренд кај учениците со кафени очи – нивната изведба се подобрила. Забележани се 

интензивни емоционални реакции од страна на дискриминираните ученици – плач, 

агресија, повлеченост. Тие денови последното што го посакувале учениците е да имаат 

сини очи.   

Првиот ден од другата седмица, Џејн Елиот ги заменила улогите на двете групи со 

образложение дека погрешила, односно, синооките ученици се тие коишто се 

супериорни над оние со кафени очи. Правилата биле исти, но сега со сменети улоги на 

двете групи. Истите однесувања биле забележани како и во претходниот случај. 

Меѓутоа, таа забележала дека – синооките ученици покажувале значајно пониско ниво 

на агресија во ситуација кога тие биле фаворизирани. Џејн заклучила дека 

дискриминацијата е поретка појава кај оние кои ја почувствувале на своја кожа. Во овој 

експеримент е воочено дека сè може да е основа за дискриминација, дури и бојата на 

очите. Притоа е важно, некој авторитет  да даде важност или позитивно да вреднува 

една група во однос на друга група.  

PREZI – ИНТЕРЕСНА И БЕСПЛАТНА ПРОГРАМА ЗА 

ПРЕЗЕНТАЦИЈА 

 

„Рома Индекс“ продолжува со серијата ИТ препораки. Во 

овој број Ви ја претставуваме PREZI алатката, најголемиот 

конкурент на PowerPoint од Microsoft Office софтверскиот 

пакет. Се работи за брза и бесплатна замена на PowerPoint, 

но e поинтересна и поедноставна.  

 

Слика 1 

 
Отворете го вашиот веб прелистувач и во полето за 

внесување веб страна впишете „prezi.com“. Пред Вас ќе се 

отвори приказ (слика 1) на кој кликнувате на „Get started“ 

или „Get started with Prezi“ копчето. На слика 2 е прикажан 

следниот екран на кој кликнувате „CONTINUE FREE“ од 

десната страна. 

 

Слика 2 

 
 На слика 3 е прикажана постапката за креирање бесплатен 

акаунт на Prezi при кој внесувате име, презиме, ваш e-mail и 

лозинка. Кликнувате на копчето за селектирање „I’m not a 

robot“ и означувате слики според прашањето. Веднаш 

откако се прифати безбедносната проверка, кликнувате на 

синото копче „Create your free public account“. Затоа што 

бесплатно ќе го користите Prezi, секоја Ваша презентација 

што ќе ја обработите ќе биде јавно достапна и за други 

корисници на Prezi.  

 

 

 

Слика 3 

На следниот екран на слика 4 се прикажува опцијата како 

што и за што ќе го користите Prezi. Означувате „Student“ и 

кликнувате на синото копче „Next“. На слика 5 кликнувате 

на „Get started“, и потоа „Start creating“ за да го креирате 

почетниот темплејт. 

Слика 4 

 

Слика 5 

 
На слика 6 кликнувате на „Start Interactive Tutorial“. Ги 

следите сите пораки обоени со сино кои мошне лесно Ве 

водат низ целиот процес на објаснување на тоа како да 

внесете текст, слика, како да презентирате или како да 

додадете нов слајд. Како што ќе забележите низ целиот 

туторијал кој задолжително мора да го поминете, а се 

состои од 13 чекори, Prezi e поинтересен од аспект на 

анимацијата и зумот на слајдовите и големата 

интерактивност која ја нуди.  

Кога ќе стигнете до приказот на слика 7, кој означува дека 

успешно го поминавте туторијалот, кликнувате на копчето 

„Create a new Prezi“.  

Слика 6 

 
На слика 8 е прикажан избор да се почне со креирање на 

целосно празна презентација, со кликање на копчето „Start 

blank prezi“.  

Слика 7 

 
Слика 8 

На слика 9 е прикажано одбирање на веќе постоечки 

темплејт, препорачано за почетници, со одбирање на 

изгледот на темплејтот од понудените и кликнување на 

синото копче „Use template“. 

 

Слика 9 

 

 

 

На следните слики е прикажана главната работа со Prezi. На 

слика 10 е претставена работната околина на Prezi, која 

изгледа многу слично со PowerPoint во поглед на 

распоредот поради полесна ориентација на новите 

корисници. Од десната страна се прикажани слајдовите и 

копчето за додавање слајд, а во горниот дел  е опцијата 

„Insert“ која нуди вметнување слики, облици, симболи, 

YouTube видеа и музика. 

Слика 10 

  
Иста така можете да ја споделите вашата презентација 

преку mail, Facebook или да ја презентирате на лице место. 

Со кликнување на „Share prezi…“ од менито, се појавува 

приказ на кој може да го копирате линкот или да го 

споделите со други лица преку нивниот email.  

Слика 11 

 
Приказот на вашата презентација, која е подготвена за 

презентирање, е на слика 11. На оваа слика може да ја 

прелистате изработената презентација, а со кликнување на 

„MY PREZIS“ на горното главно мени, пристапувате кон 

екранот прикажан на слика 16 на која може да ги видите 

сите изработени презентации, да креирате нова или да ги 

разгледате презентациите кои биле споделени со Вас. 

Останува само да ја „пробате“ оваа алатка и да влезете во 

сосема нова ера на креирање позабавни презентации на 

полесен начин. На почетокот, можеби, целиот концепт ќе 

Ви биде потежок и необичен, но кога ќе се навикнете на 

оваа алатка, ќе ја користите засекогаш и ќе внесете сосема 

нов и свеж начин на презентирање на вашиот иден труд. 

СТИЕПЕНДИИ ЗА СРЕДНОШКОЛЦИ РОМИ 

 

Доделувањето стипендии за средношколци Роми стана 

законско решение и со ова стана јавна политика за 

поддршка на средното образование на Ромите во 

Македонија. Со 

измени во Законот 

за ученички 

стандард, од 

19.02.2016 година, 

оваа програма 

доби одржливост. 

До оваа 

придобивка се 

дојде благодарение на реализацијата на осумгодишниот 

проект „Стипендирање, менторство и туторство на 

средношколци Роми“ од 

страна на Управата за 

развој и унапредување на 

образованието на јазиците 

на припадниците на 

заедниците, орган во 

состав на Министерството 

за образование и наука.  

Проектот со 

имплементација, во рамки 

на Управата, почна во 

учебната 2009/10 година со 

општа цел, преку позитивни интервенции, да се зголеми 

проодноста и успехот на учениците Роми од прва, втора, 

трета и четврта година од сите државни и приватни средни 

училишта во Република Македонија. Проектот се одвива во 

три фази односно, стипендирање, менторство и туторство. 

Стипендиите за средношколците Роми се поделени во пет 

категории и се доделуваат по следниве услови: 

1.Првата категорија е за талентирани ученици кои 
постигнуваат одличен успех, односно од 4.50 – 5.00 и тие 
добиваат по 2.200 денари месечно, девет месеци во текот 
на учебната година; 
2.Втората категорија е за ученици кои постигнуваат просек 
од 3.50 – 4.49 и тие добиваат по 1.500 денари месечно, девет 
месеци во текот на учебната година; 
3.Третата категорија е за ученици кои постигнуваат просек 
од 3.00 – 3.49 и тие добиваат по 1.000 денари месечно, девет 
месеци во текот на учебната година; 
 
 
 

 

 

4.Четвртата категорија ги опфаќа учениците со посебно 

образовни потреби. Оваа категорија ученици добива по 

1.000 денари месечно за девет месеци и 

5.Петтата категорија е пилот активност (којашто се 

имплементира две години по ред) во вкупно 5 општини во 

Република Македонија (Шуто Оризари, Куманово, Штип, 

Прилеп и Тетово). Ги опфаќа учениците кои постигнуваат 

просек од 2.00 – 2.99. Овие ученици добиваат по 600 

денари месечно, девет месеци во текот на учебната година. 

Целта на последната категорија е да ги мотивира 

најслабите ученици редовно да посетуваат менторска и 

туторска настава за да го подобрат нивниот успех и да 

преминат во некоја од повисоките категории за 

доделување стипендии. За потребите на учениците 

стипендисти, покрај финансиската поддршка преку 

стипендија, се ангажираат ментори и тутори како 

дополнителна поддршка за навремено и квалитетно 

завршување на средно образование на учениците Роми. 

Менторството и туторството е достапно за сите ученици 

Роми, без оглед на тоа дали се или не добитници на 

стипендија. Во табелата, по години, се прикажува бројот на 

доделени стипендии, процентот на проодност, средниот 

постигнат успех, бројот на завршени средношколци и други 

дополнителни информации. 

Паричните средства за имплементација на проект се 

обезбедуваат од буџетот на Министерството за 

образование и наука и од донација од Ромскиот образовен 

Фонд од Будимпешта. Во првите 4-ри години, соодносот на 

финансирање беше 70% донација од РЕФ, а 30% од буџетот 

на МОН. Останатите 4-ри години е спротивно, односно 

средствата за просечно 600 стипендии за средношколци 

Роми годишно ги обезбедува Министерството за 

образование и наука, а средствата за менторство, 

туторство и стипендии за петтата категорија се 

обезбедуваат од донација на Ромскиот Образовен Фонд 

СТУДЕНТСКИ СТАНДАРД ВО МАКЕДОНИЈА, СО ФОКУС НА 

СТУДЕНТИТЕ РОМИ:  

СТУДЕНТИТЕ ДА СЕ ОБРАЗУВААТ НЕПРЕЧНО И БЕЗ 

БАРИЕРИ 

 
Според истражувањето на Џенифер Џеладин (реализирано 
во 2016), во периодот од 2004 до 2014 година, на еден од 
Универзитетите се запишале 1.812 Роми, а во периодот од 
2007 до 2014 дипломирале само 225 Роми, односно 12,4% се 
здобиле со диплома1. Поради ова, се поставува прашањето: 
дали улогата на студентскиот стандард влијае врз 
дипломирањето на студентите Роми? Во оваа кратка 
анализа ќе се анализираат факторите кои влијаат врз 
студентите Роми, а не се вклучени во Законот за студентски 
стандард. 
 
Овој Закон е донесен во 2013 година, пришто дополнително 
беа направени четири измени во годините што 
следуваа. Во најголем дел, Законот го 
дефинира и регулира работењето на 
студентските домови преку различни 
правилници, но го опфаќа и 
стипендирањето на студентите. 
Доколку се анализира законското 
решение може да се воочат големи 
пропусти, кои нецелосно го 
регулираат студентскиот стандард. 
Со други зборови, студентскиот 
статус не би требало да го опфаќа 
само работењето на студентските 
домови, туку би требало 
дополнително да ги вклучи сите 
фактори кои, директно или индиректно, 
влијаат врз перформансот на студентите. На 
пример, информираноста, социјалниот статус на 
семејствата, висината на стипендиите, работење во 
периодот на студирање и други. 

Во анализата на Фридрих Еберт – Скопје и Институтот 
Прогрес, дури 58% од студентите не се запознаени со 
постоењето на овој Закон, кој директно ги засега токму 
студенти2. Ваквиот податок е поразителен, доколку се има 
в предвид дека студентите Роми, сé уште помалку 
информирани од целосната популација студенти. Meѓутоа, 
неинформираноста не е единствениот проблем со кој се 
соочуваат студентите Роми. Дополнителен проблем е и 
ниската застапеност во студентските домови.  

                                                           
1 Џеладин Џенифер. (2016). Истражување за успешноста на Декадата на 
Ромите во високото образование 2004 - 2014 година, Институт за 
човекови права, Скопје. Достапно на https://goo.gl/deXoU2 стр. 26 
2 Селмани Дениз, Саитов Силхан & et. аl. (2016). Постои ли 
студентски стандард во Македонија?,  Фридрих Еберт, Скопје. 
Достапно на https://goo.gl/239zge стр. 6 

 

 

Иако мал број студенти Роми аплицираат за сместување во 

студентските домови, сепак, тие се одбиваат без притоа да 

добијат објаснување зошто се одбиени.  

 

Според извештајот на државниот ревизор, условите во 

студентските домови се многу лоши, студентите живеат во 

нехигиенски услови и без греење, бројот на легла е премал 

и не соодејствува со бројот на запишани студенти, 

квалитетот на храната која се служи е лоша3. Во најновата 

статија за лошите услови во студентскиот дом „Стив 

Наумов“, објавена на веб порталот „Поглед“ говорат и 

самите студенти4. Дополнителен проблем претставува 

партизацијата која најчесто се појавува при доделување на 

легла во студентските домови. И покрај онлајн системот, 

студентите се жалат на транспарентноста на студентските 

домови при доделување на студентските легла. 

Според многу истражувачи, социјалниот статус на 
семејството директно влијае врз стандардот на студентите, 

кој подоцна се одразува и на нивните достигнувања. 
Со оглед на тоа што Ромската етничка 

заедница, генерално, се соочува со висока 
стапка на невработеност и сиромаштија, 

пришто причинско-последична врска е 
перцепцијата дека студентите Роми не 
дипломираат на време, односно се 
откажуваат од студирањето. Ваквата 
перцепција може да се објасни како 
немање можност студентите Роми, во 
текот на своето образование, да 
развијат доволно знаење и потребни 

вештини кои би им помогнале во текот 
на студиите. Односно, семејствата кои 

имаат подобар социјален статус во 
општеството, на своите деца уште од 

најмали нозе, во текот на образованието,  им 
овозможуваат развој на вештини преку посетување 

различни курсеви. Студентите Роми поради социјалниот 
статус на своите семејства најчесто многу подоцна 
започнуваат да работат на развивање вештини преку 
неформалното образование.   

Според студијата на Педроса и другите (2006) за 
социјалната и образовната средина на студентите се 
забележува дека оние студенти кои најчесто доаѓаат од 
послабо развиени социо-економски и образовни средини 
релативно подобри студенти од они кои доаѓаат од 
подобра социо-економска и образовна позадина.  

3 Петрушевска, Драгана. (2015). Ревизорски извештај: Студентските домови 
во хаос!, Факултети. Достапно на https://goo.gl/v2j4XV  
4 Поглед. (2017). Ситуацијата во СД „Стив Наумов“ загрижувачка – студентите 
револтирани. Достапно на https://goo.gl/dK5XUT  

Ваквата перцепција се нарекува „образовна еластичност“5. 
Во случајот на студентите Роми од Македонија, не може да 
кажеме дека ефектот на образовна еластичност е присутен, 
но не може ниту да го одречеме, доколку гледаме 
ретроактивно на бројот на студенти Роми кои се 
запишувале и дипломирале на факултетите во Македонија. 

Афирмативните мерки кои произлегоа од Декадата за 
вклучување на Ромите 
2005 – 2015 се и 
стипендиите кои главно 
се доделуваат преку 
Ромскиот Образовен 
Фонд, но и 
Министерството за 
Образование и Наука 
(МОН). Целта на 
стипендиите е 
финансиски да им се 
помогне на студентите да 
се запишат на 
универзитет. 
Стипендиите кои се 
доделуваат треба да 
бидат прилагодени на 
потрошувачката кошница 
на студентите. Во 
анализата на Фридрих 
Еберт (2016) се 
забележува дека, во 
просек, студентите 
трошат околу 20.000 
денари месечно.  

Доколку потрошувачката кошница се спореди со износот 
на стипендиите може да забележиме голем јаз. Поради ова, 
многу студенти Роми го прекинуваат своето студирање, 
бидејќи не се во можност финансиски да го издржат целиот 
процес. Од друга страна, голем дел студенти Роми, но и 
многу други студенти, се принудени да работат за 
финансиски да можат да си дозволат да студираат. 
Студентите кои се одлучуваат на овој потег се соочуваат со 
многу тешкотии. Невработеноста кај целата популација е 
генерален проблем, меѓутоа стапката на невработеност кај 
младите е уште поголема.  

Во претходната анализа на тимот на Ромалитико за Рома 
Индекс напишавме дека кај младите Роми невработеноста 
изнесува 71%. И покрај тоа што многу студенти сакаат да 
работат, многу тешко наоѓаат работа со половина работно 
време, за истовремено да може да заработуваат и 
студираат.  

                                                           
5 Pedrosa, et al. (2006). Educational and social economic background of 
graduates and academic performance: consequences for affirmative 
action programs at a Brazilian research university. 

 

Може да заклучиме дека студентскиот стандард во 
Македонија е далеку под нивото на кое што треба да биде. 
Потребни се сериозни измени во Законот кој го регулира 
студентскиот стандард,  односно потребно е да се земат в 
предвид сите горенаведени фактори кои, директно или 
индиректно, влијаат врз животот на студентите Роми.  

Може да констатираме дека социјалниот статус на 
семејствата 

најмногу влијае 
врз студентите 
Роми.  

Студентите треба 
непречено и без 
никакви бариери 
да се образуваат, 
односно треба да 
ги имаат сите 
потребни услови 
(од најмали нозе) 
за да можат 
успешно да се 
вклучат во 
општеството и на 
пазарот на труд. 

Постојат неколку легенди зошто Ромите го празнуваат 
празникот Василица. Едната вели дека Свети Василиј ги 
спасил Ромите од морето коешто беснеело, така што им 
пратил јато гуски и тие стигнале безбедно на другиот брег. 
Оттогаш, во чест на својот спасител, Ромите празнуваат на 
14 јануари. 

Другата легенда раскажува дека еден Ром, гледајќи како 
човек се дави во река, влегол во студената вода и му го 
спасил животот. Човекот се викал Васил и на својот 
спасител, во знак на благодарност, му подарил гуска. 

Гуската е заеднички „елемент“ на повеќето легенди зошто 
Ромите го слават овој празник. Затоа, во обичаите за 
Василица, гуската има многу значајно место. Една недела 
пред празнувањето се купува гуска, која рано наутро, на 13 
јануари, се подготвува со часови. Во нејзината глава се 
става паричка и се подготвува пифтија наменета за првиот 
гостин т.н. „полазник“. Кај некои Роми, како кај ковачите, 

паричката се ставала во погача која била украсена со алати 
направени од тесто, а се правела за да им донесе бериќет 
во работата. Домаќинката подготвува(ла) традиционални 
јадења за овој празник: печена гуска, сарми, пита и баклава 
за заедничката вечера со полазникот. Полазникот, 
најчесто, е пријател или роднина на семејството за кого се 
верува дека може да донесе среќа. На 13 јануари, се до 
неговото доаѓање, вратата на куќата е заклучена. Дури не 
се разговара ниту на телефон. Ова е строго верување дека 
ако доколку полазникот прв не им посака среќа и бериќет, 
разговорот со некој друг по телефон или ако некој друг прв 
влезе во куќа, ќе донесе несреќа.  

 

 

 

Полазникот на полноќ тропа на влезната врата и влегува 
фрлајќи пченица, пченка, ориз, парички и изговарајќи: 
„Нека е среќна и бериќетна Василица“!  

Кај некои Роми, домаќинот пред доаѓање на полазникот ја 
пее традиционалната песна „Крушка ми е крушка, сол 
соловатка“ толку пати колку што има членови во 
семејството. На крајот на песната го споменува името на 
еден од членовите на семејството и сé така додека не се 
спомене и последниот член на семејството. 

 

Василица најчесто ја слават Ромите во Македонија, во 
Србија и во Бугарија. Го слават претежно православните 
Роми со што празникот се поистоветува со православната 
Василица. Иако, постарите Роми, присетувајќи се на 
обичаите за овој празник, велат дека речиси сите Роми во 
Македонија, без оглед на нивната вероисповед, го славеле 
овој празник одејќи на гости едни кај други по цела вечер, 
дружејќи се и веселејќи се до зори. 

ДА СИ РОМ Е НАЈУБАВО НЕШТО:   ИЛЈАЗ ИСМАИЛ – 

ЕДИНСТВЕН СУДИЈА РОМ ВО МАКЕДОНИЈА 

 

Во животот мора да се има цел. Во спротивно, никогаш 

нема да го оствариш сонот кој го посакуваш и тоа што сакаш 

да бидеш. Потребно е да се има визија, мотив и верба за да 

може да се успее во животот. Треба напорно да се работи, 

постојано да се учи, да се надоградува и никогаш работата 

да не зависи од тебе. Секогаш да бидеш на време, бидејќи 

тоа, времето, зависи од нас како ќе се мобилизираме за да 

ја оствариме сопствената животна цел. Основно животно 

правило е дека секој е чувар на својата среќа и креатор на 

својот успех, а успехот не доаѓа без прифаќање ризици и 

вложување труд, за да добиеш еднаков пристап до пазарот 

на трудот. Верувајте во себе, секогаш знајте што сакате, 

посветете се на тоа, учите со труд и љубов. Резултатите 

сами ќе дојдат. 

Да си Ром е најубаво нешто. Никогаш не заборавајте каде 

сте го направиле Вашиот прв чекор. Но, не заборавајте и кој 

Ви помогнал и Ви помага да чекорите низ животот. Секому 

му треба поддршка. Како студент, јас ја добив и од 

организацијата „Ромаверзитас“, каде имав одлична 

можност да се надградувам, да запознавам нови личности, 

мои денешни пријатели, да добијам неформална 

едукација, да добијам секаков вид поддршка. Токму таква 

каква што сегашните стипендисти на организацијата ја 

добиваат. И благодарение на оваа поддршка, имав 

можност да се сконцентрирам на учењето, на факултетот, 

на суштинското нешто што го одразува статусот Студент.  

Затоа, бидете горди што сте дел од организација, што сте 

Роми и што имате можност да го менувате светот. Да ја 

создавате реалноста, да влијаете на случувањата, да 

бидете свои личности и да помагате на оние на кои им е 

потребна помош. 

Роден сум во Гостивар, 1982 година, каде што 

живеам и работам како судија во Основниот суд. 

Основно и средно завршив во родниот град со 

одличен успех. Секогаш сум бил ученик на 

генерација. Никогаш во животот не сум почувствувал 

дека се разликувам од некого, бидејќи бев најдобар 

во учење и знаење.  

Дипломирав на Правниот факултет при 

Универзитетот Кирил и Методиј во Скопје во 2005 

година, а во наредните две години работев како 

волонтер-правник во Основниот суд Гостивар. Во 

2008 положив Правосуден испит при 

Министерството за правда и до 2010 година работев 

како Правен асистент на проектот „Бесплатна правна 

помош на социјални случаи“, проект на УНХЦР и 

Европска Унија. Бев избран и за советник на Општина 

Гостивар, но мојот сон беше да станам судија.  

Затоа, повторно се вратив во Основниот суд 

Гостивар и до 2013 година, работев како судски 

службеник-правник. Таа година, по неколку 

аплицирања, станав судија. Моментално сум 

единствен судија Ром во Република Македонија, на 

што сум горд бидејќи во оваа држава можам да 

служам како пример на идните генерации Роми - 

правници кои ќе сакаат да станат судии или јавни 

обвинители. 

За Ромаверзитас 
Проектот Ромаверзитас започна во август 2001 година како модел на 
неформално образование, наменет за студенти Роми кои студираат на 
додипломски студии во универзитетите во Република Македонија. 
 
Ромаверзитас од програма на ФООМ премина во Здружение на граѓани 
„РОМАВЕРЗИТАС“ од Август 2015 година, финансиран од Ромскиот 
Образовен Фонд (РЕФ) од Будимпешта.  
 
Визија на Здружението на граѓани „РОМАВЕРЗИТАС“ 
РОМАВЕРЗИТАС е граѓанска организација која е препознатлив лидер за 
поддршка и развој на проактивни и квалитетно едуцирани Роми, кои ја 
застапуваат ромската заедница и се активно вклучени во процесите на 
креирање и донесување на јавни политики на локално и национално 
ниво. 
 
Мисија на Здружението на граѓани „РОМАВЕРЗИТАС“ 
РОМАВЕРЗИТАС е граѓанска организација која активно работи за 
зајакнување на личните и академските капацитети на средношколците, 
студентите и младите Роми во Република Македонија, преку 
обезбедување на академска и неформална поддршка, како и поддршка 
за личен развој.  
 

Цели на проектот 
 
• да се зголеми бројот на студенти Роми во државните и приватните 

универзитети во Република Македонија; 

• да се зголеми вклученоста на студенти Роми во високото образование 
преку обезбедување индивидуална, академска и неформална 
поддршка; 
• да се подобрат академските перформанси, постигнувања, 
индивидуални вештини и капацитети на студенти Роми запишани во 
државните и приватните универзитетите во Република Македонија; 
• да се креира средина за општествена партиципација на младите Роми 
во Република Македонија за прашања кои се поврзани со инклузија на 
Ромите; 
• да се формира РОМАВЕРЗИТАС алумни од Роми со завршено високо 
образование кои беа поранешни корисници на активностите на 
РОМАВЕРЗИТАС. 
 
Средствата за електронското списание Рома Индекс, како дел од 
проектот се обезбедени од Ромскиот Образовен Фонд (РЕФ) од 
Будимпешта. 
 
Ставовите и мислењата објавени во текстовите на Рома Индекс се 
ставови на авторите и не се одраз на ставовите и мислењето на 
Здружението на граѓани „РОМАВЕРЗИТАС“ и Ромскиот Образовен Фонд 
(РЕФ) од Будимпешта. 
 

Рома Индекс | Бр.4 


